
Abstract: This research article investigates the concept of Muslim 

identity as reflected in the intellectual and poetic thought of Allama 

Muhammad Iqbal and Akbar Allahabadi, two major literary voices of the 

Indian subcontinent in the late nineteenth and early twentieth centuries. 

The study begins with a theoretical clarification of the term identity, 

examining its philosophical, cultural, and social dimensions. It then 

defines Muslim identity as a multidimensional construct shaped by 

religious belief, moral values, historical awareness, and collective 

consciousness. In Iqbal’s poetry, Muslim identity is presented as a 

dynamic and regenerative force grounded in Iman (faith), Khudi 

(selfhood), intellectual freedom, and purposeful action. Iqbal emphasizes 

self-realization, spiritual autonomy, and active engagement with the 

challenges of modernity as essential components of a vibrant Muslim 

identity. His vision calls for the revival of Islamic thought and the 

reconstruction of Muslim society through moral strength and creative 

vitality. Akbar Allahabadi, on the other hand, articulates Muslim identity 

through satire and social criticism.  

عقائد اور روایات کے ساتھ جوڑتا ہے۔ یہ احساس نہ صرف اس کی فطرتی اور شعوری احساس ہے جو انسان کو اپنی پہچان، اقدار، ثقافت، 

 اپنی ذات کے خد و خال کا تعین کرتا ہے بلکہ اس کے عمل، رد عمل اور معاشرتی رویوں پر بھی گہرا اثر ڈالتا ہے۔اگر تشخص کی سادہ الفاظ

کسی ذات کی پہچان و شناخت کا سبب و ذریعہ بنے جیسے   میں تعریف کی جائے تو اس سے مراد ایسی چیز ہے جو کسی ذات کی پہچان کروائے یا

تشخص کی تشکیل میں زبان، ہے لہذا زبان انسان کا تشخص ہے۔ زبان انسان کی پہچان کرواتی ہے کہ یہ کس سرزمین سے تعلق رکھتا

، ایک مسلمان، ایک پٹھان یا ایک مذہب، ثقافت، جغرافیہ، تاریخ اور قومی شعور کا بہت اہم کردار ہوتا ہے۔ ایک سرائیکی، ایک پنجابی

 کہ پاکستانی کا تشخص ان تمام عناصر سے مل کر بنتا ہے۔ جب کوئی قوم اپنی اقدار اور پہچان کو کھو دیتی ہے تو اس کا تشخص مٹ جاتا ہے جیسا

 برصغیر میں آزادی سے قبل مسلمانوں کا تشخص مٹ چکا تھا۔

کی شناخت کو مضبوط بنانے میں اہم کردار ادا کرتی ہیں اور اسے معاشرتی دائرے تشخص کی تمام تر اقسام کسی بھی فرد یا ملت  

  مکمل شخصیت کی کی  انسان میں قائم رکھتی ہیں۔ ان میں سے ہر ایک قسم کا مخصوص دائرہ کار ہے جو نہایت اہمیت کا حامل ہے ۔ تشخص

ہ ر مذہبی تشخص وغیرانہ تشخص اوذاتی تشخص، ثقافتی تشخص، پیشہ ورتشکیل میں اہم کردار ادا کرتا ہے۔ تشخص کی اقسام میں قومی تشخص، 

حل میں پروان مختلف مرا شامل ہیں۔ تشخص ایک جامد کیفیت نہیں بلکہ مسلسل جاری رہنے والا ارتقائی عمل ہے۔ جو زندگی کے تمام

 تربیت، خاندانی ، والدین کی گھریلو ماحولچڑھتا رہتا ہے۔ تشخص کی تشکیل میں کئی عوامل اہم کردار ادا کرتے ہیں جن میں چند ایک

، ، خودداری، عباداتمی تعلیماتروایات، بزرگوں کا طرز عمل، تعلیمی ادارے، اخلاقی اقدار، نظریات، رویے، اساتذہ کی راہنمائی، اسلا

ہ شامل ہیں۔  آگاہی وغیر اخوت، مساوات، اخلاقیات، رہن سہن، تمدن، رسم و رواج، زبان، ماحول اور اپنے خاندان کے کارناموں سے

۔  جس میں خارجی ہےری احساس ان تمام عوامل کی بنا پر تشخص صرف ایک فطرتی عطیہ نہیں بلکہ سیکھا اور پروان چڑھایا جانے والا شعو

 اقبال اس ضمنتے ہیں۔ دار ادا کراثرات کا نمایاں عمل دخل بھی نظر آتا ہے ۔کسی بھی فرد کی تشخص کی تشکیل میں یہ تمام عوامل اہم کر

 میں فرماتے ہیں: 

 خودی کو کر بلند اتنا کہ ہر تقدیر سے پہلے

 (1خدا بندے سے خود پوچھے، بتا، تیری رضا کیا ہے؟  )

علامہ اقبال کے کلام میں خودی جو کہ تشخص کی سب سے اونچی سطح ہے کی وضاحت کی گئی ہے جب فرد اپنی خودی کو پہچان لے  

ور ااری، عملی جدوجہد جتماعی بیدور نہ ہی بے شناخت۔ قوم کی بقاء دراصل تشخص کی بقاء میں ہے۔ اس کے لیے اتو نہ وہ مغلوب ہوتا ہے ا

مختلف   زندگی کےتکشعور ضروری ہے۔ یہ ایک ایسا عمل ہے جو اس کی پیدائش سے شروع ہوتا ہے پھر بچپن، لڑکپن اور بڑھاپے 

سے  اور تعلیمی ماحول ہبی تربیتکا تشخص اس کی خاندانی پس منظر، معاشرتی اثرات، مذ تجربات کے ذریعے پروان چڑھتا رہتا ہے۔  کسی فرد

 تشکیل پاتا ہے۔

مسلم تشخص ایک جامع تصور ہے جو ایک فرد یا امت مسلمہ کی دینی، اخلاقی، فکری اور تہذیبی شناخت کو ظاہر کرتا ہے۔ اس  

کی تعلیمات پر مبنی ہو۔ جس میں مسلمان کا اخلاق، عمل، صلى الله عليه وسلم اور سنت نبویسے مراد ایسا طرز زندگی ہے جو اللہ تعالی کے احکامات 

شخصیت، سوچ، تعلقات اور طرز حیات مکمل طور پر اسلام کے اصولوں سے ہم آہنگ ہوں۔ اس کی بنیاد اللہ تعالی کی وحدانیت، رسول 

معاشرتی، سیاسی، ثقافتی اور سیاسی زندگی دین  پاک کی رسالت اور آخرت کے دن کے عقائد پر ہے۔ اس کا مطلب یہ ہے کہ ایک فرد کی

اسلام کے راہنمائی میں اور اس کے اصولوں کے مطابق ہو۔ مسلم تشخص صرف ایک فرد کی شناخت نہیں کرتا بلکہ پوری امت مسلمہ کی 

ڑ دے گی تو وہ اپنے مقام و مرتبہ پہچان کا ذریعہ ہے اور یہی تشخص مسلمانوں کو ایک جسم کی مانند بناتا ہے۔ امت مسلمہ اگر اپنا تشخص چھو

اور وقار  سے بھی محروم ہو جائے گی یہی وجہ ہے کہ اسلامی تاریخ میں جب بھی مسلمان دین اسلام سے وابستہ ہوئے انہیں عزت ملی اور 

ت ہے جو ایک عام سرفراز و سربلند ہوئے اور جب انہوں نے دین اسلام سے دوری اختیار کی تو وہ زوال پذیر ہوئے۔ مسلم تشخص وہ قو

انسان کو بھی غیر معمولی بنا سکتی ہے بشرط یہ کہ وہ اسے شعوری اور عقلی طور پر قبول کرے اور اس پردین اسلام کے اصولوں کے عین 

 مطابق عمل کرے۔

۔ خاص طور پر آج کا دور فکری، تہذیبی، ثقافتی، سماجی اور سیاسی یلغار کا دور ہے۔ امت مسلمہ کا تشخص شدید دباؤ کا شکار ہے 

 نے اسلامی تعلیم اس نظام مغربی تہذیب کے اثرات، سوشل میڈیا اور سیکولر نظام تعلیم نے مسلم تشخص کو متزلزل کر دیا ہے۔ آج کے

ور اس کے اندر ا چکی ہے کھوعقائد، تہذیبی ورثے اور تاریخ کو پس پشت ڈال دیا ہے۔ اس کے نتیجے میں امت مسلمہ اپنی دینی شناخت 

 جا رہے ہیں۔ فلم،  حملے کیےو فکری پختگی ختم ہو چکی ہے۔ سوشل میڈیا ایک ایسا طاقتور ہتھیار ہے جس سے مسلم تشخص پر مسلسل ذہنی

پردہ، اخلاقیات،   رہے ہیں۔کراشتہارات اور ڈرامے ایسے رویے میں فروغ دیے جا رہے ہیں۔ جو مسلمانوں کو ان کی دینی اقدار سے دور 

طرف جا   فکری غلامی کیسے امت مسلمہ ز عمل کو دقیانوسی بنا کر ان پلیٹ فارمز پر پیش کیا جا رہا ہے۔ ان تمام چیلنجزلباس اور اسلامی طر

حفاظت کے  زیابی اوررہی ہے جس سے نکلنے کے لیے اور مسلم تشخص کی بازیابی کے لیے شعوری کوشش کرنا ہوگی۔مسلم تشخص کے با

  پر اسلامی تعلیمات کو لازمی قرار دیا جائے۔ لیے سکول، کالج اور یونیورسٹی کی سطح

ہر تعلیمی ادارے میں فقہ، تاریخ، سیرت النبی اور اسلامی اخلاق کو نصاب کا حصہ بنایا جائے۔ سوشل میڈیا پر ایسے پلیٹ فارمز  

می ثقافت سے امت یں۔ اسلاکر کا استعمال کیا جائے جو تہذیب، تاریخ، کردار، روایات اور اسلامی اقدار کو فروغ دینے کی نمائندگی

 جدید تقاضوں کے سے اسکالرز مسلمہ کو جوڑنے کے لیے معیاری اسلامی ڈرامے اور تعلیمی پروگرامز کیے جائیں۔ علماء، خطباء اور دینی

وہ اپنا  ئے کہغیب دی جامطابق نوجوانوں کو اسلامی تشخص کا شعور اجاگر کرنے کے لیے پروگرامز کروائے جائیں۔ امت مسلمہ کو تر

می بینکاری رت اور اسلالباس، رہن، سہن اور طرز عمل قرآن و سنت کے اصولوں کے عین مطابق اپنائیں۔ اسلامی عدالت، اسلامی تجا

 لیے تفسیر و ترجمہ  جوڑنے کےسےنظام کو رائج کیا جائے تاکہ ہر شعبہ زندگی میں اسلامک تشخص واضح نظر آئے۔ نوجوانوں کو قرآن مجید 

ت ایک ۔ یہ تمام اقدامال اپنا سکیںدی جائے۔ ملکی سطح پر نوجوانوں کو سیرت النبی کی تعلیم دی جائے تاکہ وہ اس کے سنہری اصو کی تعلیم

 فرد کے مسلم تشخص کو بحال کرنے کے لیے بلکہ پوری امت مسلمہ کی ترقی اور اتحاد کے لیے کیے جائیں۔

عری میں مسلم  تشخص کو بیدار کرنے کی بھرپور کوشش کی۔ دونوں کے نزدیک علامہ اقبال اور اکبر الہ آبادی نے بھی اپنی شا 

 نزدیک مسلمان وہی  اقبال کےامت مسلمہ کے زوال کا اصل سبب مغربی اقدار کو اپنانا اور مسلم تشخص سے دوری اختیار کرنا ہے۔ علامہ

کبر مسلمانوں کو م اقبال و کلام ا ہو۔ کلا خود دار اور کردار میں بلندہے جو اللہ کی واحدانیت پر یقین رکھے اور اس کی بندگی میں کامل، فکر میں

 رہنے کے لیے۔  نہ کہ محض ان کی اصل پہچان کی یاددہانی کرواتے ہیں کہ وہ اس دنیا میں اللہ کے دین کے نمائندے بن کر آئے ہیں

تاریخ اور تہذیب سے جڑ جائیں۔ جب تک یہ مسلم تشخص کو زندہ و جاوید رکھنے کا مطلب یہ ہے کہ امت مسلمہ اپنے رب،  

ہ نعر تشخص کو بطور  کہ وہ مسلمتعلق زندہ رہے گا تب تک امت مسلمہ دنیا میں قیادت کا کردار ادا کرتی رہے گی۔ آج کے مسلمان کو چاہیے

  ہیں:  اقبال لکھتےمیںنہ سمجھے بلکہ زندگی کا عملی اصول بنائے کیونکہ یہی فلاح کا راستہ ہے اور نجات کا ذریعہ۔ اس ضمن 

 نہ تو زمیں کے لیے ہے نہ آسماں کے لیے

 (2جہاں ہے تیرے لیے تو نہیں جہاں کے لیے )

علامہ اقبال برصغیر کے وہ عظیم مفکر، شاعر اور فلسفی ہیں جنہوں نے اپنی شاعری کو قومی بیداری، مسلم تشخص کی تشکیل اور  

، تاریخی، ایک تہذیبی میں سب سے نمایاں موضوع "مسلم تشخص" ہے۔ وہ مسلمان کو فکری تحریک کا ذریعہ بنایا۔ اقبال کی شاعری

ن م، قرآن مجید فرقا دین اسلاکےروحانی اور اخلاقی وجود مانتے ہیں جس کی شناخت محض ان جغرافیائی سرحدوں سے نہیں بلکہ اللہ تعالی 

م ہے جس میں اللہ نچے کا نایک مسلم تشخص ایک فکری اور عملی ڈھاحمید، سیرت النبی اور تاریخ مسلم سے جڑی ہوئی ہے۔ اقبال کے نزد

ن کے نزدیک مل ہیں۔ اشاتعالی کی وحدانیت، حضور کی رسالت، روحانی بیداری، عشق رسول، اخلاق، اجتماعیت اور خودی جیسے اصول 

ندہ نہ ریخی شعور کو زتاتہذیبی اور  اپنے مذہبی، مسلمان اپنی انفرادی شناخت میں اجتماعی سطح پر اس وقت تک بقاء نہیں پا سکتے جب تک وہ

 رکھے۔

اقبال کی شاعری ہمیں یہ فکر کرنے کی دعوت دیتی ہے کہ مسلمان اپنی شناخت کو پہچانے اور اس کی حفاظت کرے یہی مسلم  

ت پر ہے۔ ان کی  کی تعلیماتشخص ہے۔ ان کے نزدیک مسلم تشخص کی بنیاد کلمہ طیبہ، آخری نبی پر یقین، آخرت پر یقین اور قرآن مجید

عام کرنے  اللہ کے پیغام کو ، دنیا میںنظموں میں بار بار یہ بات نظر آتی ہے کہ مسلمان ایک ایسے فرد کا نام ہے جو خاص نصب العین کا حامل

  کو خودی اور عشق امت مسلمہوالا، انصاف قائم کرنے والا اور روحانی اقدار کا محافظ ہو۔ اس مسلم تشخص کی تشکیل کے لیے اقبال نے

 جیسے تصورات یکجا کر کے پیش کیے۔ شاہد اقبال کامران اقبال کے تصور بارے لکھتے ہیں: 

و  اور رسوم "علامہ محمد اقبال کے مطابق کسی بھی قوم کا تشخص اس کی زبان، تہذیب، مذہب

تا۔ اقبال ہو نہیں رواج میں ہوتا ہے۔ جو قوم ان کا انحراف کرتی ہے ان کا کوئی قومی یا ملی تشخص

 س کی اساساکے ہاں مسلم تشخص رنگ، زبان، نسل، ملت اور وطن پر منحصر نہیں ہے بلکہ وہ 

 کی مذہب دین اسلام کو تصور کرتے ہیں۔ اقبال کے نزدیک مسلم تشخص ملت کی بنیاد پر نہیں

 (3بنیاد پر ہے۔")

گیا ہے۔ اقبال نے قرآن مجید کو فکر و عمل کا راہنما قرار دیا۔ مسلمان کلام اقبال میں قرآن مجید کو مسلم تشخص کی بنیاد قرار دیا  

م ہو ں ہی معدوجب تک قرآن سے جڑے رہے دنیا میں سرخرو رہے اور جب قرآن کو ترک کر دیا تو ان کی شناخت اور عزت دونو

 قبال توحید کو ایسیااصول ہے۔  ندگی کا عملیگئیں۔ اللہ کی وحدانیت یعنی توحید مسلم تشخص کی روح ہے۔ توحید صرف عقیدہ نہیں بلکہ ز

 ہیں: قبال لکھتےاطاقت سمجھتے ہیں جو مسلمانوں کو سیاسی، سماجی اور فکری ہر قسم کی غلامی سے نجات دیتی ہے اس بارے 

 نگاہ فقر میں شان سکندری کیا ہے

 (4خراج کی جو گدا ہو وہ قیصری کیا ہے )

مرکزی حیثیت رکھتا ہے اور یہی مسلم تشخص کی بنیاد ہے۔ ان کے نزدیک خودی صرف علامہ اقبال کے کلام میں تصور خودی  

ات سے  اللہ تعالی کی ذجو قوت ہے خود پسندی کا نام نہیں بلکہ روح ایمانی، خود اعتمادی عمل پروری اور خود شناسی کا نام ہے۔ خودی ایسی

 ، وقار اور عزت کیل کر ترقیہے اور اسے غلامی، زوال اور پستی سے نکا جوڑنے کے ساتھ ساتھ انسان کو اعلیٰ مقصد کی طرف لے کر جاتی

قبال کے اس تصور شید تبسم اراہ پر گامزن کرتی ہے۔ اقبال نے خودی کو مسلم تشخص کے لیے بے حد ضروری قرار دیا۔ ڈاکٹر ہارون الر

 بارے لکھتے ہیں:

 الٰہیہ جہ خلافت"علامہ محمد اقبال کے نزدیک مسلم تشخص کا سب سے بہترین در

تے ہے۔ وہ مذہبی قیادت کو مسلم تشخص کی بقا کے لیے سب سے اہم تصور کر

داری ہیں۔ اقبال کہتے ہیں جس مذہبی قیادت میں خودی، غیرت مندی اور خود

 ل مذہبیہوگی وہ اپنے تشخص کو ہمیشہ قائم رکھے گا۔ ان کے نزدیک یہ ایک فعا

 (5ئم رہ سکتا ہے۔")قیادت اور متحرک رہنما کے ذریعے ہی قا

اقبال کے نزدیک ایسا شخص محض نام کا مسلمان ہے جو خودی سے محروم ہو۔ جس کی کوئی فکری یا اخلاقی شناخت باقی نہیں رہتی  

 بانی، عمل، علم اور قر صبر، عشقکیونکہ خودی وہ چیز ہے جو مسلمان کو اس کی پہچان اور شناخت دیتی ہے۔ اقبال کے مطابق خودی کا راستہ

 ل نے خودی کو مادی ہے۔ اقباسے گزرتا ہے۔ خودی وہ بنیاد ہے جس پر فرد اپنی دنیاوی و اخروی ذمہ داری، پہچان اور مقام قائم کرتا

ن کا اور یہی ایک مسلما د فطرت ہےتہذیب، جبر کے نظام اور مغربی استعمار کے مقابلے میں ایک روحانی ہتھیار بنا کر پیش کیا۔ خودی مقصو

عام ہے۔ اقبال  یہی پیغام ۔ خودی کے بیداری مسلم تشخص کی بیداری ہے یہ اخوت، رواداری اور محبت سکھلاتی ہے۔ اقبال کارمز بھی

 کے نظریہ خودی کے بارے ملک راج آنند لکھتے ہیں:

 کو اپنی نے خودی نھوں محور و مرکز تصور خودی ہے۔ ا "اقبال کی شاعری کا اصل

گاہی آوہ چانتے تھے کہ جب تک  خود سے  ں کہ شاعری کا مرکز بتایا ہے کیو

استہ ہی وہ ر حاصل نہیں ہو جاتی ہم کچھ بھی نہیں کر سکتے۔ اقبال کے مطابق خودی

 (6ہے جو صراط مستقیم کی طرف لے جاتا ہے")

نے جہاد کو صرف کلام اقبال میں غیرت ایمانی اور جہاد کو مسلم تشخص کی بقا کے لیے سب سے ضروری قرار دیا گیا ہے۔ اقبال  

ور ا کی بقاء، دفاع یک مسلم تشخصتلوار کا عمل نہیں بلکہ ایک اخلاقی، تمدنی، فکری اور روحانی جدوجہد کے طور پر پیش کیا۔ ان کے نزد

ر صوفیا ء او راشدین، علماام، خلفائےاحیاء کے لیے جہاد کی قوت ناگزیر ہے۔ وہ مسلمانوں کے سامنے اپنے کلام میں مجاہدین اسلام، صحابہ کر

 گیا  عظمت کو بیان کیاکرداروں کی کی قربانیوں کا ذکر بھی کرتے ہیں۔ ان کے اشعار میں سلطان محمود، طارق بن زیاد اور عمر فاروق جیسے

 ہے تاکہ نوجوان نسل کو غیرت ایمانی یاد دلا سکیں۔ اقبال اس بارے فرماتے ہیں: 

ق پھر پڑھ صداقت کا، عدالت کا، شجاعت کا
َ 
سب

 

 (7 جائے گا تجھ سے کام دنیا کی امامت کا )لیا

مغربی تہذیب پر تنقید اور اس کا تجزیہ کلام اقبال میں تعصب یا نفرت پر مبنی نہیں بلکہ یہ ایک شعوری رد عمل ہے۔ مسلم  

غلامی، قوم  تشخص کی حفاظت اور امت کی روحانی شناخت کو بچانے کے لیے یہ رد عمل بہت ضروری ہے۔ مغرب نے مسلمان کو فکری

پرستی، مادیت، الحاد اور انفرادیت جیسے دلدل میں دھکیل دیا ہے۔ اقبال کے نزدیک مغرب کی چمک دمک محض ایک دھوکہ ہے اور 

مسلمان نوجوانوں کو خبردار کیا کہ وہ ظاہری ترقی کہ فریب میں آ کر اپنی دینی شناخت کھو بیٹھے ہیں۔اقبال کے نزدیک مغرب کا سب سے 

ن یہ ہے کہ اس نے انسان کو مادہ و عقل کا غلام بنا کر اسے روح سے کاٹ دیا ہے۔ اقبال مغربی تہذیب و ثقافت کو ایک کھوکھلا جسم بڑا نقصا

سمجھتے ہیں جس میں روح کی روشنی تک باقی نہیں۔ اقبال کے فارسی کلام میں بھی مغرب کی روحانی بے مائیگی اور مسلمانوں کی بیداری کو 

ہے۔ اقبال مغرب کی نقالی سے مسلم تشخص کو خطرے میں دیکھتے ہوئے تنقید کرتے ہیں کہ مغرب کا نظام حکومت، نظام پیش کیا گیا 

 تعلیم، تہذیب اور ثقافت اگر امت مسلمہ اپنا لے گی تو وہ اپنی انفرادیت کھو دے گی۔ اقبال اس بارے فرماتے ہیں۔

رہ کرتی ہے چمک تہذیبِ حاضر کی
ی ِ

 

 نظر کو خ

وٹے نگوں کی ریزہ کاری ہے )یہ  ُ
 
اعی مگر ج ّ

 

 (8ص

کلام اقبال میں مسلم قوم کو درس ملتا ہے کہ اللہ سے ہر حال میں مدد مانگنی ہوگی تب ہی ہم اپنے آبا و اجداد کی طرح سرفراز اور  

 ہے۔ اقبال کی زوال پذیر سر بلند ہوں گے۔ آج مغرب کی چمک دمک میں کھو کر ہم اپنے اسلاف کو بھلا بیٹھے ہیں اس لیے مسلم تشخص

ی و فکری راصل بنیادداردو شاعری میں استعمال ہونے والے الفاظ جیسے غیرت، امت، ملت، رسالت، دین اور قرآن مسلم تشخص کے 

ار بیداور  برقرار رکھنے  تشخص کوستون ہیں۔ کلام اقبال میں جہاد، ایمان، اخلاقی اور عملی جیسی عظیم صفات کی نشاندہی ملتی ہے جو مسلم

  کرتے ہیں۔حل بھی پیش کرنے کے لیے نہایت ضروری ہیں۔ اقبال اپنی شاعری میں نہ صرف مسائل کی نشاندہی کرتے ہیں بلکہ ان کا

علامہ اقبال کا انداز براہ راست اصلاحی اور جوشیلہ ہے۔ وہ اپنی اردو نظم "خضرراہ" میں نوجوانوں کو مغرب کے جدید چیلنجز   

 اور ہیں پھر امید دلاتے ڑتے ہیںخودی، دین اور علم کے ذریعے شناخت قائم رکھنے کا پیغام دیتے ہیں۔ وہ نوجوانوں کو جھنجو کے مقابلے میں

ج کے نوجوانوں کو ۔ اقبال آہےراہ راست پر لاتے ہیں۔ اقبال سمجھتے ہیں کہ مسلمان نوجوان امت مسلمہ کا مستقبل اور تشخص کا امین 

کو شاہین  بی ہے وہ نوجوانوںم انقلا سے نکال کر روحانی عظمت، خودداری اور اعتماد کی ترغیب دیتے ہیں۔ ان کا پیغاغلامی، مایوسی اور تقلید

 :اقبال فرماتے ہیں طب کر کےسے تشبیہ دیتے ہیں شاہین وہ پرندہ جو انفرادیت، غیرت، جرات اور بلندی کا نشان ہے۔  نوجوانوں کو مخا

 
ِ
 مغرب سے نہ کراپنی ملت پر قیاس اقوام

 رسولِ ہاشمی )
ِ
 (9خاص ہے ترکیب میں قوم

اقبال کے نزدیک خودی سے مراد نوجوان کے اندر کا وہ شعور ہے جو اسے ملت، مقصد، دین اسلام اور اسلاف سے جوڑتا  

ر فطری طور پر کمزو اور  فکریہے۔ مسلمان نوجوان مغرب کی اندھی تقلید، دنیاوی تعلیمات، مغربی تہذیب اور میڈیا کے فتنے کی وجہ سے

قت، اسلاف کی یمان کی طاہو رہا ہے اور امت مسلمہ اپنا تشخص کھو رہی ہے۔ اقبال نوجوان سے خطاب کرتے ہوئے کہتے ہیں کہ وہ ا

ن جوا تھے جس میں نوشرہ چاہتےروایات، عمل اور علم کو سمجھے کیونکہ اسی میں مسلم تشخص کی بقا کا راز مضمر ہے۔ اقبال ایک ایسا معا

انوں ئندہ بن سکے۔ نوجوم کا نماصرف مغربی تعلیم حاصل نہ کرے بلکہ جدید علوم کے ساتھ قرآن و سنت کا علم بھی رکھتا ہو اور دنیا اسلا

 کے بارے اقبال رب العالمین سے فریاد کرتے ہیں:

 جوانوں کو سوزِ جگر بخش دے

 (10مرا عشق، میری نظر بخش دے )

 مجاہد فکر تھے۔ انہوں نے اپنی شاعری کو ہمیشہ امت کی تربیت، اصلاح اور بیداری کا ذریعہ بنایا تاکہ اقبال ایک شاعر نہیں بلکہ 

مسلمان اپنا تشخص قائم کر سکیں۔ اقبال کے ہاں مسلم تشخص صرف ایک تصور نہیں بلکہ ایک عملی دعوت ہے۔ جس کا مقصد مسلمان 

 قائم کرنا ہے۔ علامہ اقبال اپنے کلام میں مسلم تشخص کو ایک الگ دینی و تہذیبی معاشرے کو اخلاق، ایمان، علم اور عمل کی بنیاد پر

شناخت کے طور پر پیش کرتے ہیں جو مغرب کی سیکولر یا قوم پرست ریاستوں سے بالکل الگ ہے۔ اقبال سیاسی آزادی کو دینی اور تہذیبی 

 چاہیے جہاں مسلمان اپنی زندگی قرآن و سنت کی روشنی میں بسر کرے اور بقا کا ذریعہ سمجھتے ہیں۔ ان کے نزدیک اسلامی ریاست ایسی ہونی

 اس  کی نسلوں کو دینی تربیت اور تہذیبی شناخت بھی حاصل ہو۔ آل احمد سرور اقبال کے اس تصور بارے فرماتے ہیں:

 ضمانت کی"اقبال کے نزدیک علم و حکمت کے بغیر کوئی قوم اپنی تہذیب کی بقا 

  ہے کہمیں۔ اقبال کے مطابق قوم اور تہذیب کی بقا اس امر حاصل نہیں کر سکتی

 پنا تشخصاقوم کے فرد سچے رہنما بنیں، اپنی زبان اور تہذیب کی حفاظت کریں، 

 (11قائم رکھیں۔")

تی جا رہی علامہ اقبال کے نزدیک جہالت، نا انصافی، جھوٹ اور بے حیائی ایسی معاشرتی بگاڑ کی بیماریاں ہیں جو مسلم تشخص کو مٹا 

ہ و سب کچھ سمجھ لے دنیا کو ہی ہیں۔ ان کے علاج کے لیے دین، علم اور کردار کی اصلاح کی تلقین کی۔ اقبال کے نزدیک ایسا مسلمان جو

کہ وہ  ت یاد دلاتے ہیںکا مقصد حیا آخرت کو بھول جاتا ہے اور اپنی اصل شناخت سے بھی محروم ہو جاتا ہے۔ اقبال بار بار مسلمانوں کو ان

دیک  ہے۔ اقبال کے نز بھیجا گیااس دنیا میں محض دنیاوی کامیابی حاصل کرنے نہیں آیا بلکہ اللہ کی رضا اور آخرت میں کامیابی کے لیے

 گہرا اثر ہے۔ ر کا اس پرمسلم تشخص صرف ظاہری شناخت سے ہی قائم نہیں بلکہ تقویٰ، خوف خدا، آخرت اور روحانی ذمہ داری کے تصو

 اعمال بارے فرماتے ہیں: اقبال ان

 عمل سے زندگی بنتی ہے جنت بھی جہنم بھی

 (12یہ خاکی اپنی فطرت میں نہ نوری ہے نہ ناری ہے )

مسلم قوم کی نسلوں  اقبال کے نزدیک مسلم تشخص کے بقا عورت کے بغیر ممکن نہیں کیونکہ پہلی تعلیمی درسگاہ ماں ہے اور یہی 

ل عورت کو مغربی  ہیں۔ اقبامی تہذیب کی محافظ، نئی نسل اور ملت کے استحکام کی معلمہ قرار دیتےاقبال عورت کو اسلاکی محافظ ہے۔

 ہیں۔ ان کے م یاد دلاتےآزادی کے تصور سے اس دنیا کی محض زینت محفل تسلیم نہیں کرتے وہ مسلم عورت کو دینی اور اخلاقی مقا

 جو مسلم تشخص  سرچشمہ ہےدار ادا کرتی ہے اور وہ عزت، کردار اور حیا کانزدیک عورت اسلامی معاشرے میں ایک فعال اور مرکزی کر

 کی تشکیل میں بنیادی کردار ادا کرتا ہے۔ اقبال عورت کے مقام و مرتبہ کے بارے میں لکھتے ہیں:

 وجود زن سے ہے تصویر کائنات میں رنگ

 (13اسی کے ساز سے ہے زندگی کا سوز دروں )

 ایک متوازن اور جامع نظام کے طور پر سامنے آتا ہے۔ یہ تشخص محض ایک مذہبی شناخت ہی کلام اقبال میں مسلم تشخص 

نوں کے ۔ آج کے مسلمانہیں بلکہ ایک مکمل طرز حیات ہے۔ جس میں اخلاق، عقیدہ، تعلیم، روحانیت، معیشت اور سیاست شامل ہیں

 کی یا کی یلغار، تعلیممیڈچمک دمک،  ور اس پر فخر کرو۔ مغربی تہذیب کیلیے اقبال کا پیغام واضح اور جامع ہے کہ اپنی شناخت کو پہچانو ا

ر ہر خواب مسلم  فلسفہ اوسیکولر جہت اور فکر کی غلامی یہ سب مسلم تشخص کے سب سے بڑے دشمن ہیں۔ اقبال کا ہر شعر، ہر دعا، ہر

 تشخص کے تحفظ اور احیاء کی جدوجہد کا استعارہ ہے۔

ء میں پیدا ہوئے۔ اکبر نے جس عہد میں جنم لیا وہ 1846نومبر  16مزاح کے شاعر اکبر الہ آبادی  اردو ادب کے عظیم طنز و 

سری تہذیبی تصادم کا زمانہ تھا اور اس وقت مسلمانوں کی حکمرانی کا چراغ ٹمٹما رہا تھا۔ ایک طرف مسلمانوں کی مٹتی ہوئی تہذیب تھی تو دو

 میں مسلم تشخص مٹتا ہوا نظر آرہا تھا۔ اکبر نے اپنے کلام میں طنز و مزاح کے پیرائے میں طرف مغربی تہذیب غلبہ پا رہی تھی۔ اسی کشمکش

مسلم تشخص کا دفاع کیا۔ اکبر نے اپنے کلام کے ذریعے مسلمانوں کے اندر سیاسی، سماجی، فکری اور تہذیبی انقلاب لانے کی کوشش کی 

دی  کا کلام مسلمانوں کے لیے فکری جہاد کے طور پر سامنے آیا۔ وہ اپنے کلام میں تاکہ مسلمان اپنا تشخص قائم کر سکیں۔اکبر الہ آبا

سرکاری  مسلمانوں کو ان کا شاندار ماضی یاد کروا کر اپنی کھوئی ہوئی شناخت واپس لانے کا درس دیتے ہیں۔ وہ اپنے کلام میں تعلیم یافتہ طبقے،

اکبر نے اپنے کلام میں مسلم تشخص کا بھرپور دفاع کیا۔ مسلمان ہر طرح سے اپنا وقار،  نوکری اور جدید تعلیم کو طنز کا نشانہ بناتے ہیں۔

مقام، شناخت اور اخلاقی جرآت کھو چکے تھے۔ ان کے کلام میں مسلم تشخص تشویش اور امید کی صورت میں سامنے آیا۔ ڈاکٹر سیفی 

 سرونجی اکبر کے بارے یوں رقمطراز ہیں: 

 کہلایا ہے  طنزیہ اور مزاحیہ شاعری سے یہی احساس د"اکبر الہٰ آبادی نے اپنی

ر ان کی شاعری میں ایک مقصد تھا وہ مغربی تہذیب کے سخت خلاف تھے او

 (14باپردگی اور مخلوق تعلیم کے بھی خلاف تھے۔")

اکبر اپنے کلام میں ان لوگوں کو طنز کا نشانہ بناتے ہیں جن کا یارانہ تو مغرب والوں سے تھا مگر رہنمائی مسلمانوں کی کر رہے  

 اور سنتن قرآن، تھے۔ اکبر ایسے دوہرے معیار کے مسلمانوں کو سخت ناپسند کرتے ہیں۔ ان کے نزدیک مسلمانوں کی اصل پہچا

۔ وہ مسلم تشخص گا مٹ جائے واتے ہیں کہ اگر ملت اسلامیہ دین سے دوری اختیار کرتی ہے تو مسلم تشخصشریعت ہے۔ اکبر یاد دہانی کر

 : کے کھو جانے کا سب سے بڑا سبب مغرب کی اندھی تقلید کو قرار دیتے ہیں۔ اس بارے اکبر یوں فرماتے ہیں

 کہتی ہے یہ ہسٹری با آواز بلند 

 (15)تم کچھ نہ رہے اگر مسلمان نہ رہے 

اکبر نے جس عہد میں آنکھ کھولی ایک طرف صدیوں پر پھیلی اسلامی تہذیب جو مٹتی ہوئی نظر آرہی تھی اور دوسری طرف  

 تنقید یا طنز نہیں  کلام محضکامغربی تہذیب اپنے عروج پر تھی۔ وہ اپنے کلام کے ذریعے مسلمانوں کو خواب غفلت سے جگاتے ہیں۔ اکبر 

 ہیں اور ہر طرح  فروغ کرتےد ایک باڑ ہے جو مغربی تہذیب کو داخل ہونے سے روکتی ہے۔ وہ اسلامی اقدار کابلکہ اسلامی قلعہ کے گر

 میں اخوت، بقا ہے۔ جن سے ان کا دفاع کرتے ہیں۔ اکبر اپنے کلام میں ان اصولوں کا بھی دفاع کرتے ہیں جس میں مسلم تشخص کی

 زکریا ۔ ڈاکٹر خواجہ محمدزی کرتے ہیںکبر کے نزدیک یہ وہ اقدار ہیں جو مسلمانوں کی کردار سااخلاص، ایثار، عدل، علم اور حیا شامل ہیں۔ ا

 اکبر کے حوالے سے یوں رقم طراز ہیں: 

 اور "اکبر کے نزدیک تعلیم ایسی ہونی چاہیے جو انسانوں کو تہذیب، دیانت

 تعلیم شرافت سکھائے، انہیں روحانی ترقیاں اور اطمینان قلب بخشے۔ مگر جو

ت پیدا قوموں اور انسانوں کو گروہوں میں بانٹ دے، مختلف طبقات میں منافر

 کرے اور محض مادی مفادات کے حصول کی طرف مائل کرے۔ وہ قابل ترویج

 (16نہیں ہے" )

قرار رکھ سکتے ہیں اکبر نے اپنے کلام میں بار بار مسلمانوں کو یہ یاد کروایا کہ مسلمان اپنا وقار، مقام، عزت اور تشخص تب تک بر 

جب تک وہ اسلامی اقدار سے جڑے ہوئے ہیں۔ ان کے نزدیک مغربی تہذیب ایک فریب، دھوکہ اور جھوٹ ہے جو کبھی بھی سچ نہیں 

ر ہو سکتا۔ اکبر مسلمانوں کو دین اسلام پر کاربند رہنے کا درس دیتے ہیں کیونکہ یہی مسلم تشخص کی اصل بقا ہے۔ اکبر کے نزدیک تعلیم او

مذہب ایک دوسرے سے الگ نہیں ہو سکتے۔ ان کے مطابق تعلیم جس قوم کو مذہب سے جدا کرتی ہے تو وہ قوم اپنا تشخص کھو دیتی ہے۔ 

اس لیے وہ مغربی تعلیم کے خلاف تھے کیونکہ وہ مذہب سے دور کرتی ہے۔ اسلامی تعلیم مسلم تشخص کے تحفظ کا بہترین ذریعہ ہے۔ جدید  

  فرماتے ہیں:تعلیم کے بارے اکبر

 نئی تعلیم کو کیا واسطہ ہے آدمیت سے 

 (17جناب ڈارون کو حضرت آدم سے کیا مطلب )

اکبر اپنے کلام میں مسلم تشخص کے پہرہ دار بن کر سامنے آتے ہیں۔ وہ مسلمانوں کو ان کا شاندار ماضی یاد کرواتے ہوئے  

 تھےی کا شکار ہو گئے  بے راہ روکریں کیونکہ مسلمان مغرب پرستی میں ڈوب کربیدار کرتے ہیں تاکہ وہ اپنی اخلاقی اقدار کو فراموش نہ 

 مسلمان میں کے عہد اور اپنی اصل شناخت ختم کر چکے تھے۔ انہوں نے مسلمانوں کے تشخص کی حفاظت کے لیے آواز بلند کی۔ اکبر

 ہیں اور ان کا حل ندہی کرتےم میں ان خامیوں کی نشامذہبی کمزوریوں، فکری زوال اور مغربی اثرات میں ڈوبے ہوئے تھے۔ وہ اپنے کلا

 بتاتے ہیں۔ ڈاکٹر ناصرہ سلطانہ اکبر کے بارے لکھتی ہیں: 

 عہد "اکبر کی شاعری کی سب سے بڑی اہمیت یہ ہے کہ ان کی شاعری میں اپنے

 اپنے نے ں نھوجی۔ اکے تمام رجحانات کی عکاسی ملتی ہے، چاہے وہ سیاسی ہوں یا سما

مت کے  سامراج کے جبر و و استبداد اور ہندوستان میں غیر ملکی حکوکلام میں

 (18معاشی و اقتصادی استحصال کے خلاف آواز بلند کی")

اکبر اپنے کلام میں مسلم نوجوان کو بیدار کرتے ہیں کیونکہ ان کے نزدیک نوجوان نسل کسی بھی ملت کا اہم ستون ہوتی ہے۔   

 وہ منہ موڑ لیں گے تو  روایات سےکہ اگر مسلم نوجوان اپنی فکری، تہذیبی، مذہبی، سیاسی، سماجی اور دینیوہ اس بات سے بخوبی آگاہ تھے 

ور ان رکھنے لگے تھے زیادہ رجحا گمراہ ہو جائیں گے اور مسلم تشخص برقرار نہیں رہے گا۔ اکبر کے عہد میں نوجوان مغربی تعلیم کی طرف

انوں جہ اس وقت کے نوجوتو زیادہ تر تعلیم تو تھی مگر احساس اور اخلاقیات سے خالی۔ وہ اپنے کلام کیوہ اس بات سے بخوبی آگاہ تھے کہ وہ 

۔ وہ ہو ادب و آداب نہ  جس میںکی اصلاح پر دیتے ہیں کہ وہ ایسا لباس زیب تن نہ کریں جو اسلام کے خلاف ہو اور وہ ایسی زبان نہ سیکھیں

 اس بارے لکھتے ہیں: 

  ارکان تھے چستتہذیب قدیم کے جب

 ملکی حالات سب رہے صاف و درست

 تعلیم جدید نے کیا فتنہ بپا

 تست )
ٔ
 (19اے باد صبا ایں ہمہ آوردہ

اکبر کے نزدیک جدید تعلیم اور جدید تہذیب نئی تعمیر نہیں کر سکتی بلکہ مسلمانوں کی قدیم تعلیم و تہذیب ہی ان کی تنزلی اور  

ن تل سمجھتے تھے۔ مسلما میں سم قاہ جدید تعلیم اور مغربی تہذیب کی ہر قسم کی تقلید کو مسلمانوں کے حقزوال پذیری کا واحد علاج ہے۔ و

 خطرہ میں پڑ سے مسلم تشخص جب تک اپنی قدیم تہذیب و تعلیم کے پابند رہے وہ خوشحال رہے۔ مغربی تعلیم و تہذیب کی تقلید کی وجہ

 ل کا اظہار کیا ہے جس میں اس زوال کا اعتراف ہے۔گیا۔ اکبر نے متعدد مقامات پر اپنے اس خیا

اکبر اپنے کلام میں مسلم معاشرے کے زوال کی وجوہات بتاتے ہیں۔ مسلم تشخص کی بقاء کردار سازی، دیانت، صداقت اور  

 ان اکبر اپنے کلام میں ہے۔ جاتا ہواخلاق میں ہے۔ کسی بھی معاشرے میں جب یہ اخلاقی اقدار ختم ہو جائیں تو وہ معاشرہ بدحالی کا شکار 

یب لی میں اپنی تہذنقار جھوٹ کی کمزوریوں پر طنز کے نشتر برساتے ہیں۔ اکبر کے مسلم قوم مغرب پرستی میں ڈوب کر مادی دنیا، تصنع او

یہ تہذیب  یا۔ل کر رکھ داور مذہب کو بھلا چکی تھی۔ مغربی تعلیم و تہذیب نے مسلمانوں کی شناخت، تہذیب اور مذہب کو یکسر بد

غلام حسین  خلاف تھے۔ مسلمانوں کی فکری و روحانی زوال کا سبب بن رہی تھی۔ اس وجہ سے اکبر مغربی تعلیم اور تہذیب کے سخت

 ذوالفقار اکبر کے اس نظریے کے حوالے سے لکھتے ہیں: 

۔ ہےر کیا "اکبر نے اہل وطن کی بے بسی اور بے غیرتی پر گہرے رنج و غم کا اظہا

شی سے انگریزوں کی محکومی کا طوق لعنت پہن کر بے ضمیر ہو گئے تھے۔ خوجو 

 تک حدپھولے نہیں سماتے اور سامراجی حکمرانوں کی تعریف و توصیف میں اس 

ئی ملال دی پر کوآگے جا چکے ہیں کہ انہیں اپنے ملک اور ہم وطنوں کی تباہی اور بربا

 (20نہیں۔" )

طنز کا نشانہ بناتے ہیں۔ خاص طور پر ایسے افراد کو جو دین اور مذہب کو چھوڑ کر مغربی لباس زیب  اکبر اپنے کلام میں مسلم قوم کو 

 کا ایک سبب دین و  کھو جانےتن کرنے، انگریزی بولنے اور غیر اسلامی تہوار منانے میں فخر محسوس کرتے ہیں۔ اکبر نے مسلم تشخص کے

 قوم کے اعمال مسلمتھیں۔ وہ  یا۔ ان کے عہد میں مذہبی عبادات محض رسما ادا ہو رہیمذہب پر مغرب پرستی کے غالب آ جانے کو قرار د

نکہ مسلم قوم یر ہوا کیوکو قرآن و سنت کی روشنی میں ادا کرنے کے قائل ہیں۔ اکبر کے نزدیک مسلم تشخص اس وجہ سے بھی زوال پذ

 ق کو سنوار لے توور اپنے اخلااو فعل دونوں لحاظ سے ایک جیسی ہو قرآن و سنت سے دور ہو چکی تھی۔ اکبر چاہتے ہیں کہ مسلم قوم قول 

 پوری دنیا کو متاثر کر سکتی ہے یہی مسلم تشخص کے بقا کی ضمانت ہے۔ اکبر اس بارے  لکھتے ہیں: 

 مسجدیں بڑھ رہی ہیں، مومن گھٹ رہے ہیں

 (21روزہ نماز بڑھ رہی ہے،پر دل سڑ رہے ہیں )

 یہ بھی ہے کہ وہ مسلم معاشرے کے نوجوانوں کے اندر فکری خود مختاری کے خواہ ہیں۔ وہ اپنے اکبر کے کلام کی ایک خوبی 

 کےطور پر انگریزوں   میں فکریکلام میں مسلمانوں کے اندر فکری آزادی پیدا کرنا چاہتے تھے کیونکہ جنگ آزادی کے بعد مسلمان برصغیر

کھانا،  ل،سہن، بول، چا ،بیٹھنا، رہن  کے اس کی اندھی تقلید کر رہے تھے۔ ان کا اٹھنا،غلام بن گئے تھے۔ وہ اپنی فکر کو مغرب کے تابع کر

۔ کروانا چاہتے تھے می سے آزادپینا غرض مکمل طرزِ زندگی مغربی تہذیب کے مطابق تھا۔ اکبر اپنے کلام میں مسلمانوں کو اس فکری غلا

یزوں سے زیادہ  بجائے انگرکےآہیں بھرنے لگی تھی اور مسلمان خدا سے ڈرنے مسلم قوم انگریزی استبداد کے زیر سایہ سانس لینے اور 

 کسی اور کے دیک جب فکرڈرنے لگے تھے۔ مسلم تشخص کی بقا کے لیے فکری آزادی اور خود مختاری کا ہونا بہت ضروری ہے۔ ان کے نز

اس کی اہمیت کو   کلام میںئم رہ سکتا ہے۔ وہ اپنےتابع ہو جائے تو ایسے معاشرے ترقی کے منازل طے نہیں کرتے نہ ہے پھر تشخص قا

 اجاگر کرتے ہوئے لکھتے ہیں:

 سانس لیتے ہوئے بھی ڈرتا ہوں

 یہ نہ سمجھیں کہ آہ کرتا ہوں 

 شیخ صاحب خدا سے ڈرتے ہوں

 (22میں تو انگریزوں ہی سے ڈرتا ہوں )

کے خلاف آواز ضرور بلند کرتے رہے۔ وہ جانتے تھے کہ اکبر اس مغربی انقلاب کو بدل تو نہ سکے لیکن اس پر عمل نہ کرنے  

 دوری اختیار م کو اس سےقومغربی تہذیب کھوکھلی ہے۔ جس میں نہ ماں باپ کا ادب ہے نہ بہن بھائیوں کا احترام۔ اس لیے وہ مسلم 

 ہو۔ وہ اپنے ایمانی نہ غیرت کرنے کی تلقین کرتے ہیں کیونکہ صرف عبادات سے مسلم معاشرہ وجود میں نہیں آ سکتا جب تک اس میں

ہ وخالی ہو جائے تو  می غیرت سےکلام میں مسلم تشخص کے پہلوؤں اور قومی غیرت کا باریک بینی سے جائزہ لیتے ہیں۔ جب کوئی معاشرہ قو

  اکبر کی قومیکشفی ابو الخیر بے وقار ہو جاتا ہے۔ مسلم معاشرے کے لوگوں میں قومی غیرت مسلم تشخص کے بقا کا واحد ذریعہ ہے۔ سید

 غیرت کے خلاف بلند آواز کرنے کے سلسلے میں یوں لکھتے ہیں:

 ن کے لیےا"اکبر کو معلوم تھا کہ زمانہ ان کے مخالفوں کے ساتھ ہے اور شکست 

ان کا لہجہ  مقدر ہو چکی ہے لیکن اس کے باوجود ان کی آواز بے آہنگ نہیں ہوئی،

 لیکن  نہیں سکتےتو کہ وہ اس سیلاب کو روک بھی نہیں بدلا۔ اکبر کو یہ یقین ضرور تھا

 (23اس مغربی سیلاب کے آگے آخری چٹان ضرور بن سکتے ہیں۔" )

آج بھی مسلم قوم جدیدیت کو اپنانے کی خاطر اپنی تہذیب، ثقافت اور مذہب کو بھول چکی ہے اس وجہ سے ہم آج بھی اپنا  

نے، اسے  اصل شناخت کو پہچا قوم اپنیس بات پر غور و فکر کرنے کا پیغام دیتا ہے کہ مسلممسلم تشخص ختم کر چکے ہیں۔ اکبر کا کلام بار بار ا

  ہے۔ اکبر نے اپنےبقا تشخص کی اپنی زندگی کا شعار بنائے، اس پر فخر کرے، مغرب کی نقالی اور اندھی تقلید سے دور رہے اسی میں مسلم

کا  پیرائے میں اصلاح  و مزاح کےبلکہ اس کا حل بھی بتایا۔ اکبر کے کلام میں طنزکلام میں نہ صرف مسلم تشخص کے بحران کی نشاندہی کی 

پر مجبور کر   وہ فرد کو سوچنےکہ خوبی ہے پہلو چھپا ہوا ہے۔ ان کا کلام آج بھی اتنا معنی خیز ہے جتنا اس دور میں تھا اور یہی ان کے کلام کی

 دیتے ہیں۔

ء تک  ہے۔ دونوں شعراء کا خاندانی 1938ء سے لے کر 1877ء تک اوراقبال کا عہد 1921ء سے 1846اکبر الہ آبادی کا عہد  

 اپنے کلام ں شعراء نےشجرہ الگ الگ ہے اور دونوں ذات کے حوالے سے بھی جدا ہیں لیکن دونوں کی فکری ہم آہنگی ایک ہے۔ دونو

ہبی، کے مسلمانوں کی مذ پاک و ہند ستعمار کے زیر سایہ برصغیرمیں برطانوی استعماریت کے خلاف آواز بلند کی اور دونوں نے ہی برطانوی ا

م کو قرار  کی بقا دین اسلاتشخصں نے مسلم تہذیبی اور فکری پہچان کو قائم رکھنے کے لیے اپنے کلام کو آلہ کار بنایا ہے۔ اقبال اور اکبر دونو

اقبال   قرار دیتے ہیں۔ مرکزی نقطہکو سمجھتے ہیں۔ وہ قرآن و سنت دیا۔ وہ مسلم تشخص کی بنیاد اسلام کے بنیادی عقائد اور قرآن و سنت کو

آن و سنت کی  اصلاح قرکے نزدیک توحید، رسالت، آخرت اور نیک اعمال مسلم تشخص کی بقا ہیں۔ اقبال چاہتے ہیں کہ مسلمان اپنی

 روشنی میں کریں۔ ڈاکٹر عبادت بریلوی اقبال کے بارے یوں رقم طراز ہیں:

ل نے انقلاب کے خواب دیکھے ہیں اور اس خواب کو عملی شکل دینے علامہ اقبا" 

کے لیے اس عظیم انسان کی شخصیت اور کردار میں زندگی اور جوانی کی بجلیاں 

بھری ہیں لیکن اقبال کے نزدیک مسلم قوم کے لیے یہ انقلاب ذریعہ ہے، نصب 

ار ہے۔ جس کی العین نہیں ہے۔ اقبال کے نزدیک نصب العین وہ مثالی نظام اقتد

 (24بنیاد اخوت، محبت، مساوات اور سماجی انصاف پر استوار ہو"۔ )

اکبر الہ آبادی بھی علامہ  اقبال کی طرح مسلم تشخص کے زوال پر طنز کرتے ہیں۔ ان کے نزدیک وہ دین ہی نہیں اور جو شعور  

نی ر معاشرت میں روحاگی، فکر اوہے۔ کوئی بھی قوم جو طرز زندپیدا نہ کرے۔ وہ جانتے تھے کہ مسلم قوم میں مذہب اب برائے نام رہ گیا 

انہوں نے اپنے  دار ہیں۔طور پر مذہب سے جڑی ہوئی ہوگی اس کا تشخص ہمیشہ قائم رہے گا۔ وہ اسلامی تہذیب کے تحفظ کے بڑے علمبر

ت، مساوات، محبت، اخو می تہذیب کوکلام کے ذریعے مسلم تشخص کی حفاظت کی ہے۔ وہ مغرب کی ظاہر پرستی کے خلاف تھے۔ وہ اسلا

ن کے نزدیک جب اکرتے ہیں  عدل اور علم کی وجہ سے مغربی تہذیب سے اعلی سمجھتے ہیں۔ وہ مغربی تہذیب کی اندھی تقلید کی مخالفت

 انسان مذہب سے دور ہوتا ہے تو اس کا ایمان جاتا رہتا ہے۔ ایمان کی اہمیت  بارے اکبر لکھتے ہیں:

 لت میں بس اتنی بات اچھی ہےزوال جاہ و دو

 کہ دنیا میں بخوبی آدمی پہچان جاتا ہے

 نئی تہذیب میں دقت زیادہ تو نہیں ہوتی

 (25مذاہب رہتے ہیں قائم فقط ایمان جاتا ہے )

علامہ اقبال اپنے کلام میں اسلامی تہذیب کی نمائندگی روزمرہ طرز زندگی یعنی رہن، سہن، لباس، زبان اور مزاج سے کرتے  

ہمیت کلام میں اس کی ا ں نے اپنےہیں۔ اکبر اور اقبال دونوں اسلامی تہذیب اور غیرت ایمانی کو مسلم تشخص کی بقا قرار دیتے ہیں۔ دونو

اری، خود قوم کی سیاسی بید ۔ کسی بھیپر بھرپور زور دیا۔ وہ کسی بھی مسلمان کو ایک فرد نہیں مانتے بلکہ امت مسلمہ کا جزو تصور کرتے ہیں

 نا چاہتے ہیں جبکہر پیدا کرری اور  شعوری قیادت اس قوم کے تشخص کو قائم رکھنے کے لیے ضروری ہے۔ اقبال براہ راست سیاسی شعومختا

  ہیں۔ اس ضمن میں قرار دیتےاکبر طنز ظرافت کے پیرائے میں یہ شعور پیدا کرتے ہیں۔ اقبال غیرت  ایمانی کو مسلم تشخص کا واحد حل

 لکھتے ہیں: 

ر
ی

 

 غ
ی
ر جہان تگ و دو م

 

ی  
 ت ہے بڑی خ

 کو تاج سر دارا )

ش

ی

 (26پہناتی ہے دروي

 کرتے۔ وہ  اندھا اعتماد نہیںنہ ذہنیت پراقبال کے مقابلے میں ایک بار کا سیاسی شعور قدر مختلف ہے۔ وہ انگریزی نظام اور مسلم قوم کی غلاما

کا درس دیا ہے   جو سیاستنےمسلمانوں کو بتاتے ہیں کہ مسلم تشخص کی بقا دین کے اصول و قوانین پر عمل کرنے میں ہے۔ دین اسلام 

بی آگاہ تھے انین سے بخون جب تک اس کو نہیں اپنائیں گے تب تک مسلم تشخص برقرار نہیں رہے گا۔ وہ مغربی جمہوریت کے قومسلما

کے لیے وہ  نا چاہتے تھے۔ اسکرر اجاگر شعواور جانتے تھے کہ وہ قوم کو غلام بنانا چاہتے ہیں نہ کہ خود مختار۔ اس لیے وہ مسلم قوم کا سیاسی 

 لکھتے ہیں:   میں اکبراندر سیاسی خودداری، ملی غیرت اور شعور رکھنے والے قیادت کا تصور پیش کرتے ہیں۔ اس ضمنمسلمانوں کے 

 ملا کی سنی اور مدرسے گئے

 (27لیڈر کی سنی اور نوکر ہو گئے )

اکبر اور اقبال دونوں کے نزدیک مسلم شناخت، تربیت اور تعلیم بھی مسلم تشخص کی بقا کا ذریعہ ہے۔ تعلیم و تربیت کا ہونا  

معاشرے کی ترقی کے لیے بہت ضروری ہے۔ دونوں کا تعلیم و تربیت کے حوالے سے نقطہ نظر ایک ہی ہے۔ دونوں کے نزدیک تعلیم کا 

ں اس بات پر متفق ہیں کہ تعلیم و تربیت مسلم تشخص کی بقا کے لیے ضروری ہے۔ دونوں نے اپنے کلام مقصد اصلاح اور شعور ہے۔ دونو

 ترقی، میں تعلیم و تربیت کو موضوع تو بنایا مگر دونوں کا اندازِ بیان جداگانہ ہے۔ اقبال کے نزدیک تعلیم معلومات کا ڈھیر نہیں بلکہ روحانی

ضامن ہے۔ وہ مغربی تعلیم کو انسانی زندگی سے دور سمجھتے ہیں۔ انسان کے کردار سازی کے لیے اسلامی مذہبی آزادی اور فکری بیداری کی 

تعلیم کا تصور پیش کرتے ہیں۔ اکبر کے نزدیک مغربی تعلیم نے ترقی تو دی مگر نوجوانوں کے دل اور روح کو اسلام سے خالی کر دیا۔ وہ 

 ان کو مذہب سے جوڑے رکھے۔ اس ضمن میں اکبر لکھتے ہیں:مسلمانوں کے لیے ایسی تعلیم چاہتے ہیں جو 

 پڑھ کے انگریزی میں دانا ہو گیا 

 (28کم کا مطلب ہی کمانا ہو گیا )

علامہ اقبال نے تصور خودی کو مسلم تشخص کی بقا کا اولین قرار دیا ہے۔ ان کے نزدیک خودی سب سے بڑی طاقت ہے۔ جس  

ممکن ہے۔ جس  شناخت ناکی، مرتبہ اور مقصد سے آگاہی ہوتی ہے۔ خودی کے بغیر کسی بھی فرد سے انسان کو اس کے اصل پہچان، مقام

 تک مسلم تشخص قائم جان لے تب انسان نے خود کو پہچان لیا اس نے خدا کو پہچان لیا۔ اقبال کے نزدیک جب تک ہر فرد اپنی خودی کو نہ

قبال لکھتے اس ضمن میں  وجہ توحید سے دوری اور خودی سے غفلت ہے۔ انہیں رہ سکتا۔ اقبال کے نزدیک مسلم قوم کے زوال کی اصل

 ہیں: 

 توحید کی امانت سینوں میں ہے ہمارے

 (29آساں نہیں مٹانا نام و نشاں ہمارا )

اکبر اور اقبال دونوں نے مسلم تشخص کے ختم ہونے کی بنیادی وجہ امت مسلمہ کے زوال کو کہا ہے۔ دونوں شعراء نے امت  

کی  ح اکبر نے بھی فردقبال کی طرکے زوال کے اسباب کو گہرائی کے ساتھ محسوس کیا اور اس زوال کے اسباب اور ان کا حل بتایا۔ ا مسلمہ

 مسلم تشخص کے ا۔ اکبر بھیشناخت کو اہمیت دی۔ وہ چاہتے تھے کہ مسلم قوم ان وجوہات کو ڈھونڈے جن کی وجہ سے ان کا تشخص ختم ہو

س ا مخالفت کی ۔ وہ بی تہذیب کییکھ کر نالاں ہوتے ہیں۔ انہوں نے اپنے کلام میں مسلم تشخص کا دفاع کیا اور مغربگڑتے ہوئے حالات د

 ضمن میں لکھتے ہیں: 

 مغربی تہذیب میں کس کو میں سمجھوں مستند 

 (30اس تماشہ گاہ میں جو بھی ہے صاحبزادہ ہے )

سے بخوبی آگاہ تھے۔ دونوں نے زبان و ادب کو صرف اظہار کا ذریعہ نہیں اکبر اور اقبال مغرب کی سیاست، فلسفہ اور تہذیب  

 مسلم سےنوں نے اپنے کلام بنایا۔ دو بنایا بلکہ انہوں نے زبان و ادب کو مسلم تشخص کا امین سمجھا اور اپنے کلام کو فکری دعوت کا ذریعہ

ہ تھے کہ مغربی  بخوبی آگاسےیب کا دفاع کرتے ہیں۔ وہ اس بات تشخص کی حفاظت کی۔ اقبال کی طرح اکبر بھی مسلم قوم اور اس کی تہذ

م میں طنز کا ہیں۔ وہ اپنے کلا ور ہو رہےاستعمار مسلمانوں کو نہ صرف سیاسی طور پر کمزور کر رہا ہے بلکہ مسلمان ذہنی و فکری طور پر بھی کمز

  کے بارے لکھتے ہیں: طریقہ اپنائے ہوئے مسلم قوم کی اصلاح کرتے ہیں۔ سید احتشام حسین اکبر

"اکبر کے ارتقائے شعور کا دور غیر معمولی کشمکش کا دور ہے اور اکبر نے اس کشمکش 

کو چھپایا نہیں ہے بلکہ اسے ہر پہلو سے پیش کر دیا ہے۔ اگر اکبر کی شاعری کا 

تاریخی حیثیت سے مطالعہ کیا جائے تو مشکل ہی سے عصری تاریخ ہند کا کوئی ایسا 

 (31 جس کی طرف اشارے نہ مل جائیں۔" )واقعہ ہوگا

اکبر اور اقبال چاہتے تھے کہ مسلمان فکری طور پر آزاد ہوں۔ اقبال اپنے فلسفہ خود ہی میں امت مسلمہ کو فکری آزادی کا پیغام  

اور تدبر   میں اضافہ کرنےعلم میں اپنے دیتے ہیں۔ وہ مسلم قوم کو اپنے شاندار ماضی پر فخر کرنے کو نہیں کہتے بلکہ امت مسلمہ کو جدید دور

 بر کا درس دیتے ہیںتد فکر اور کرنے اور اس پر عمل کرنے کے ساتھ اپنا مسلم تشخص قائم رکھنے کی ترغیب دیتے ہیں۔ اقبال مسلم قوم کو

 مزاح کے پیرائے میں و میں طنز اور مسلم ملت کی غیرت کو نچوڑتے ہیں۔ اقبال کا کلام کلام حق ہے۔ اقبال کی طرح اکبر بھی اپنے کلام

 تہذیب و ح سے مغربیمسلمانوں کے فکری جمود کو توڑنے کی کوشش کرتے ہیں۔ اکبر اس بات سے بخوبی آگاہ تھے کہ مسلمان ہر طر

۔ وہ اور علم سے کام لے ، فہم، عقلثقافت کے جال میں پھنس چکے ہیں اور اپنا مسلم تشخص کھو بیٹھے ہیں۔ وہ چاہتے تھے کہ مسلم قوم شعور

 مسلم ں نے اپنے کلام میںاقبال دونو کہتے ہیں کہ اگر امت مسلمہ فکری طور پر آزاد نہیں تو اس کا مسلم تشخص قائم نہیں رہ سکتا۔اکبر اور

، رنگ، ، زبان، نسلتشخص کے ہر پہلو کو ہر زاویے سے اجاگر کیا ہے۔ دونوں نے معاشرت، روحانیت، فرد، امت، عورت، نوجوان

اہیں  کی بقا کے لیے ر مسلم تشخصاور روحانیت جیسے موضوعات کو اپنے کلام میں موضوع بنایا ہے۔ اکبر اور اقبال دونوں نے سیاست، تعلیم

 کو ر میں جب مسلم تشخصا آج کے دوہموار کی ہیں۔ دونوں نے اپنے اپنے انداز میں مسلم تشخص کی بقا اور ترقی کے لیے راستہ دکھایا۔ لہذ

 ہے۔ جس کی  حیثیت رکھتاکی درپیش ہیں۔ دونوں کا کلام ایک تہذیبی ڈھال، ایک فکری اسلحہ اور روحانی چراغ کئی اطراف سے چیلنجز

 روشنی میں ہم اپنی راہیں پھر سے روشن کر سکتے ہیں۔

 حوالہ جات

